                                              ონის მუნიციპალიტეტის მერია
შეზღუდული შესაძლებლობების მქონე პირთა საკითხებზე მომუშავე საბჭოს სხდომის
                                                              ო ქ მ ი N 2
                                       2024 წლის 21 ივნისი, ქალაქი ონი
სხდომას ესწრებოდნენ:
ლევან შერაზადიშვილი- შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარის მოადგილე, მერის მოადგილე;
მანანა ჩაგელიშვილი - შეზღუდული შესაძლებლობების მქონე პირთა საკითხებზე მომუშავე საბჭოს წევრი, განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის უფროსი;
მარინე რაზმაძე -შეზღუდული შესაძლებლობების მქონე პირთა საკითხებზე მომუშავე საბჭოს წევრი, სოციალური და ჯანმრთელობის დაცვის განყოფილების უფროსი;
ხათუნა ღუღუნიშვილი --შეზღუდული შესაძლებლობების მქონე პირთა საკითხებზე მომუშავე საბჭოს წევრი, განათლების, კულტურის, სპორტისა და ახალგაზრდობის საქმეთა განყოფილების უფროსი;
ია ალიბეგაშვილი --შეზღუდული შესაძლებლობების მქონე პირთა საკითხებზე მომუშავე საბჭოს წევრი;
ლამარა  გამყრელიძე - -შეზღუდული შესაძლებლობების მქონე პირთა საკითხებზე მომუშავე საბჭოს მდივანი. განათლების, კულტურის, სპორტის, ახალგაზრდობის საქმეთა, ბავშის უფლებების დაცვისა და მხარდაჭერის სამსახურის განათლების მიმრთულებით უფროსი სპეციალისტი.
მერიის შეზღუდული შესაძლებლობების მქონე პირთა სკითხებზე მომუშავე საბჭოს თავმჯდომარის მოადგილემ ლევან შერაზადიშვილმა, საბჭოს შემადგენლობას გააცნო საბჭოს 2024 წლის 21 ივნისის სხდომის დღის წესრიგი.
დ ღ ი ს   წ ე ს რ ი გ ი:
1.ონის მუნიციპალიტეტში მცხოვრები შშმ ბავშვებისათვის სხვა ბავშვების მსგავსად თანაბარი უფლებების და მოპყრობის რეალიზების მდგომარეობა. მათთან დაკავშირებული პროექტების შემუშავებასა და განხორციელებაში ბავშვთა საუკეთესო ინტერესების გათვალისწინების მდგომარეობა (2.1.)
 მომხსენებლები:
 თამარ ლობჯანიძე - ბავშვის უფლებების დაცვისა და მხარდაჭერის განყოფილების უფროსი;
 მარიამ რაზმაძე - სოციალური და ჯანმრთელობის დაცვის განყოფილების უფროსი
2. ონის მუნიციპალიტეტის ტერიტორიაზე მცხოვრები შშმ ბავშვების უგულვებელყოფის ფაქტების მინიმუმდე შემცირების მდგომარეობის შესახებ,  აღრიცხვის მდგომარეობა და შშმ საბჭოს მიერ მათი უფლებების დაცვის კონტროლზე აყვანა (2.1.2.)
 მომხსენებელი: 
 ლამარა გამყრელიძე - განათლების მიმართულებით უფროსი სპეციალისტი
3. ბაგა-ბაღის დირექტორის ანგარიშის მოსმენა ადრეული ჩარევის და ინკლუზიის მიმართულებით გაწეული მუშაობის თაობაზე მუნიციპალიტეტის სკოლამდელი აღზრდის დაწესებულებებში.  (3.1.1.)
მომხსენებელი:
 მზია გუგეშაშვილი - ა(ა)იპ ონის მუნიციპალიტეტის ბაგა-ბაღის დირექტორი
4.ზოგადსაგანმანათლებლო სკოლებში ინკლუზიის მდგომარეობა- 
ონის საგანმანათლებლო რესურცენტრის მეთოდისტის ლია მაისურაძის ინფორმაციის მოსმენა. (3.1.1.)
მომხსენებელი:
 ლია მაისურაძე - ონის საგანმანათლებლო რესურსცენტრის მეთოდისტი
5. შეზღუდული შესაძლებლობების  მქონე პირთა საკითხებზე მომუშავე საბჭოს 2024 წლის სხდომებზე მიღებული დადგენილებების შესრულების  კონტროლის ახალი ფორმის დანერგვის შესახებ
მომხსენებელი:
 ლამარა გამყრელიძე - შეზღუდული შესაძლებლობების მქონე პირთა საკითხებზე მომუშავე საბჭოს მდივანი
დღის წესრიგით გათვალისწინებული პირველი საკითხის წარმოდგენისათვის, შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარის მოადგილემ ლევან შერაზადიშვილმა სიტყვა გადასცა თამარ ლობჯანიძეს, ბავშვის უფლებების დაცვისა და მხარდაჭერის განყოფილების უფროსს.

[bookmark: _Hlk170988384]ონის მუნიციპალიტეტში მცხოვრები შშმ ბავშვებისთვის სხვა ბავშვების მსგავსად თანაბარი უფლებების და მოპყრობის რეალიზების მდგომარეობა. მათთან დაკავშირებული პროექტების შემუშავებასა და განხორციელებაში ბავშვთა საუკეთესო ინტერესების გათვალისწინების მდგომარეობა (2.1.)
 მომხსენებლები:
 1.თამარ ლობჯანიძე - ბავშვის უფლებების დაცვისა და მხარდაჭერის განყოფილების უფროსი;
 2.მარიამ რაზმაძე - სოციალური და ჯანმრთელობის დაცვის განყოფილების უფროსი
თ. ლობჯანიძე - ბავშვის უფლებების დაცვისა და მხარდაჭერის განყოფილების უფროსი, აღნიშნავს, რომ საქართველოს პარლამენტმა 1995 წლის 14 ივნისს მიიღო კანონი „შეზღუდული შესაძლებლობის მქონე პირთა სოციალური დაცვის შესახებ“, რომელიც მიზნად ისახავს, თანაბრად უზრუნველყოს უნარშეზღუდულ პირთა და სხვა მოქალაქეთა უფლებების რეალიზაცია, შექმნას ხელსაყრელი პირობები უნარშეზღუდულთა სრულფასოვანი ცხოვრებისა და საზოგადოების ეკონომიკურ თუ პოლიტიკურ საქმიანობაში მონაწილეობისათვის. სწორედ ეს კანონი მოითხოვს, რომ შშმ პირთათვის უზრუნველყოფილი იყოს  სამედიცინო, პროფესიული და სოციალური რეაბილიტაცია, განათლება და პროფესიული მომზადება, სოციალური დახმარება, ტექნიკური და სხვა საშუალებების უფასოდ ან შეღავათიან პირობებში მიწოდება, შრომის სათანადო პირობები, შეღავათიანი საყოფაცხოვრებო მომსახურება, სპორტის შესაბამისი სახეობების დანერგვა და განვითარება. 
 ბავშვთა უფლბებების დაცვა და მათზე ზრუნვა, მუნიციპალიტეტისთვის პრიორიტეტულია, მეტიც,  განსაკუთრებული ყურადღება  ენიჭება შეზღუდული შესაძლებლობის მქონე ბავშვებზე  მზრუნველობას. მათ აქვთ ისეთივე ცხოვრება და ინდივიდუალური ინტერესები, როგორიც არა შეზღუდული შესაძლებლობის მქონე ბავშვებს, ამიტომ უნდა მოვახდინოთ მათ მიმართ საზოგადოებაში არსებული სტიგმის შემცირება და შევუქმნათ  ადაპტირებული გარემო.
ტექნიკური რეგლამენტის – „მისაწვდომობის ეროვნული სტანდარტები“-ს შესაბამისად, ონის მუნიციპალიტეტის ტერიტორიაზე მშენებარე საზოგადოებრივი დანიშნულების ობიექტების მისაწვდომობა ეროვნულ სტანდარტებთან, როგორც დაგეგმვის, ასევე ზედამხედველობის კუთხით, მაქსიმალურად არის უზრუნველყოფილი ტექნიკური შესაძლებლობების ფარგლებში შშმ ბავშვთათვის. ასევე,  მერიის შესაბამისი სამსახური ითვალისწინებს და შეძლებისდაგვარად ანხორციელებს, ძველი შენობების რეაბილიტაციის დროს, მათი პანდუსებით უზრუნველყოფას.  საკითხი ეხება როგორც მერიის მიერ განხორციელებულ, ასევე კერძო მშენებლობებს. 

 მუნიციპალიტეტის მერია  შშმ ბავშვებზე ავრცელებს ყველა იმ დახმარებას, რაც შეიძლება გავრცელდეს მუნიციპალიტეტში მცხოვრებ სხვადასხვა საჭიროებების მქონე ბავშვებზე.  ჩვენმა განყოფილებამ, დღეის მდგომარეობით, მოახდინა 63 ბავშვიანი ოჯახის  შემოწმება, შესაძლებლობებისა და საჭიროებების შესწავლის მიზნით. აქედან 9 ოჯახი შშმ ბავშვიან ოჯახთა რიცხვს მიეკუთვნება (გვყავს კიდევ ერთი შშმ ბავშვი, რომელსაც დღეის მდგომარეობით  დადასტურებული არ აქვს შშმ პირის სტატუსი).   6  ოჯახს ბავშვის უფლებების დაცვისა და  მხარდაჭერის პროგრამიდან გაეწია  ერთჯერადი დახმარება 500 (ხუთასი) ლარის ოდენობით. ვანხორციელებთ კიდევ ერთი ოჯახის საჭიროებების შესწავლას, რომელსაც გაეწევა სათანადო დახმარება.  შევეცდებით, სხვა ოჯახებში  გამოკვეთილი საჭიროებები და მათ მიერ დაყენებული პრობლემები  გავითვალისწინოთ და ეტაპობრივად განვახორციელოთ დახმარების გაწევა, რათა მათ ნაწილობრივ  შევუქმნათ ხელსაყრელი პირობები სრულფასოვანი ცხოვრებისათვის. 
 მუნიციპალიტეტში მცხოვრები შშმ ბავშვებისთვის სხვა ბავშვების მსგავსად თანაბარი უფლებების  საუკეთესო  მაგალითია ის, რომ  გასული, 2023 წლის ზაფხულში ჩვენს ქალაქში გაიმართა შშმ ბავშვთა  საერთაშორისო  ფესტივალი „ივერია ბრილიანტი“, რომელიც უკვე მეექვსედ გაიმართა საქართველოში და აღნიშნულ, ფართომასშტაბიან კულტურულ ღონისძიებაში მუნიციპალიტეტის   შშმ ბავშვთა ჩართულობა  მაღალ დონეზე გამოიკვეთა.     
ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის ბავშვის უფლებების დაცვისა და მხარდაჭერის განყოფილების მიზანია, თანაბარი უფლებების გათვალისწინებით,    ხელი შეუწყოს, სხვა ბავშვების მსგავსად, ბავშვისადმი უთანასწორო მოპყრობის გარეშე,  შშმ ბავშვების უფლებებისა და თავისუფლებების რეალიზებას, მისი ღირსების დაცვას, კეთილდღეობის, უსაფრთხოების, სიცოცხლის, ჯანმრთელობის დაცვის, განათლების, განვითარებისა და სხვა ინტერესების გათვალისწინებას და  რეალიზებას.  
2. მარიამ რაზმაძე- სოციალური და ჯანმრთელობის დაცვის განყოფილების უფროსი, აღნიშნავს, რომ ონის მუნიციპალიტეტში, 18 წლამდე შშმ პირების რაოდენობა არის 9 (ცხრა), ვინც სოციალური პაკეტით სარგებლობს, აგრეთვე, მათი განაწილება სქესის ჭრილში, სოციალური მომსახურების სააგენტოს 2024 წლის მონაცემების მიხედვით ასეთია: 5 გოგო და 4 ბიჭი.
,,ონის მუნიციპალიტეტის მაღალმთიან დასახლებაში მუდმივად მცხოვრები პირის სტატუსის მქონე პირებზე ონის მუნიციპალიტეტის 2024 წლის ბიუჯეტიდან სოციალური დახმარების გაცემის წესის დამტკიცების შესახებ“, ონის მუნიციპალიტეტის საკრებულოს 2023 წლის 21 დეკემბრის  N 35 დადგენილებით დამტკიცებული  პროგრამით განსაზღვრული ფინანსური დახმარებებით, სარგებლობა თანაბრად შეუძლია ყველა შშმ პირ ბავშვს, შესაბამისი დოკუმენტაციის წარმოდგენის შემდგომ.
გარდა ამისა, სოციალური მომსახურების სააგენტო ახორციელებს სოციალური რეაბილიტაციისა და ბავშვზე ზრუნვის პროგრამას, რომლის პარალელურად ონის მუნიციპალიტეტის ადგილობრივი ბიუჯეტის ასიგნების ფარგლებში ხორციელდება „შეზღუდული შესაძლებლობისა და სპეციალური საჭიროების მქონე ბავშვთა რეაბილიტაციის პროგრამა“, რომელიც ითვალისწინებს  ფინანსურ დახმარებას ონის მუნიციპალიტეტში რეგისტრირებულ (0-დან 18 წლამდე ასაკის), შშმ და სპეციალური საჭიროების მქონე ბავშვთა (აუტიზმის სპექტრის, დაუნის სინდრომის, განვითარების ეტაპების შეფერხებისა და ფიზიკური და ფსიქიკური ჯანმრთელობის პრობლემების მქონე) სარეაბილიტაციო პროგრამების დაფინანსებას მათი სოციალური, მოტორული, შემეცნებითი, კომუნიკაციური, თვითმოვლისა და დამოუკიდებლად ფუნქციონირების უნარების ჩამოსაყალიბებლად. აღნიშნულ კატეგორიას უფინანსდება, ამ დაავადებისთვის გათვალისწინებული სარეაბილიტაციო პროცედურები, მოთხოვნილი გადასახდელი თანხის 100 %-ით, წლის განმავლობაში არაუმეტეს 1000 (ერთი ათასი) ლარისა. 
ზემოთ აღნიშნული პროგრამების შესაბამისად 2024 წლის 21 ივნისის მდგომარეობით ფინანსური ფულადი დახმარება გაიცა ონში რეგისტრირებულ მუდმივად მცხოვრებ 8 შშმ და 10 სსსმ ბავშვზე, სულ 7330 ლარის ოდენობით.
18 წლამდე ასაკის შეზღუდული შესაძლებლობის მქონე 8 პირზე, ერთჯერადი ფულადი დახმარება გაიცა 2400 ლარი (თითოეულზე 300 ლარი); 
1 ივნისს, ბავშვთა დაცვის საერთაშორისო დღესთან დაკავშირებით,18 წლამდე შშმ და სსსმ პირ 18 ბავშვზე გაიცა 3800 ლარი დახმარება, (თითოეულზე 200 ლარი);
„შეზღუდული შესაძლებლობისა და სპეციალური საჭიროების მქონე ბავშვთა რეაბილიტაციის პროგრამით“ ისარგებლა 2 შშმ ბავშვმა,  რომლებზეც 1330 ლარი გაიცა;
ჩვენი მიზანია ბავშვთა დაცვისა და დახმარების სისტემის გაუმჯობესება, რაც გულისხმობს სოციალური მომსახურების განვითარებას, პროგრამული სერვისების გაუმჯობესების გზით.
აზრი გამითქვეს:
1.მანანა ჩაგელიშვილმა, რომელიც აღნიშნავს, რომ 2 წლის დაჩი ბრეგაძე, რომელიც ახლა გადის სარეაბილიტაციო კურსს ქალაქ ქუთაისში, კარგია რომ მშობელს  სატელეფონო კომუნიკაციის გზით, გაეწია რეკომენდაცია, იმასთან დაკავშირებით, რომ სარეაბილიტაციო კურსის გავლის პარალელურად, ბავშვს დაუდგინონ შშმ პირის სტატუსი. ითქვა, რომ ბავშვი არ არის ჩაწერილი ონის მუნიციპალიტეტში. თუმცა, არის სხვა გამოცდილებაც, როცა ბავშვი არ იყო ადგილზე ჩაწერილი და მაინც  მოხერხდა დახმარების აღმოჩენა. ისიც გასათალისწინებელია, რომ ყველა საავადმყოფო არ იძლევა ფორმა 100. უნდა დავაზუსტოთ ბავშვის ჩაწერის ადგილი და დავეხმაროთ მშობელს, მიიღოს ბავშვმა შშმ პირის სტატუსი, რომლის მინიჭების შემდეგ, რაც დადგენილია მთავრობის დადგენილებების შესაბამისად, დამატებით მიიღებს შეღავათებს.
2.ლევან შერაზადიშვილი - მე, ახლახანს ვიმყოფებოდი ქალაქ  ქუთაისში   მიწვეული,   უნდა მომზადდეს                                                 პროექტი იმ პრეპარატების დაფინასების გამოყოფის თაობაზე, რასაც არ აფინანსებს სახელმწიფო. ეს არის 30-40 %-იანი  დაფინანსების ფარგლებში დამატებითი დაფინანსების გამოყოფა.  რა თქმა უნდა იქნება დამატებითი შეღავათები ჩვენი მოსახლეობისთვის.  მოიძებნება პროვაიდერი და აღნიშნულთან დაკავშირებით, გვექნება კონსულტაციები პროექტთან დაკავშირებით. ეს ჩვენს ინტერესებშიც შედის. ეს თანხები,  რომელიც დაითვლება საჭიროებებიდან გამომდინარე, დაიგეგმება მომავალი წლის ბიუჯეტში.
ჩვენ რაც გვაქვს სოციალური პროგრამების სახით, უნდა გადაიხედოს საქართველოს მთავრობის 2023  წლის 21 თებერვლის N 69 დადგენილებით გათვალისწინებული პროგრამები და ქვეპროგრამები და  მოსახლეობის საჭიროებებისა და მიგნებების კვალდაკვალ, მომზადდეს ახალი გადაწყვეტილებები, შესაბამისი ქვეპროგრამების მიხედვით.
დ ა ა დ გ ი ნ ე ს 1.:
[bookmark: _Hlk170988450]1.კონტროლზე იქნას აყვანილი დაჩი ბრეგაძისათვის  შშმ პირის სტატუსის მინიჭების საკითხი. შესწავლილი იქნას მისი მუდმივი საცხოვრებელი (ჩაწერის) ადგილი და კანონის ფარგლებში მოხდეს ბავშის მხარდასაჭრად შესაბამისი ქვეპროგრამების შესაბამისი დახმარების გაწევა;
[bookmark: _Hlk170989410][bookmark: _Hlk170989209]2. სოციალური და ჯანმრთელობის დაცვისა და ბავშვის უფლებების დაცვისა და მხარდაჭერის განყოფილებები გულდასმით გაეცნონ საქართველოს მთავრობის 2023 წლის 21 თებერვლის N 69 დადგენილებით განსაზღვრულ პროგრამებსა და ქვეპროგრამებს და 2025 წლის ნოემბრამდე წარმოადგინონ შესაბამისი წინადადებები და რეკომენდაციები აღნიშნული ქვეპროგრამების ფარგლებში მუნიციპალიტეტში მცხოვრები შშმ პირებისათვის საჭიროებების მიგნებების კვალობაზე ინფორმაციები.
მოისმინეს 2. 
[bookmark: _Hlk170135039]ონის მუნიციპალიტეტის ტერიტორიაზე მცხოვრები შშმ ბავშვების უგულვებელყოფის ფაქტების მინიმუმადე შემცირების მდგომარეობის შესახებ,  აღრიცხვის მდგომარეობა და შშმ საბჭოს მიერ მათი უფლებების დაცვის კონტროლზე აყვანა (2.1.2.)
 მომხსენებელი: 
 ლამარა გამყრელიძე - განათლების მიმართულებით უფროსი სპეციალისტი
 მომხსნებელმა ლ. გამყრელიძემ აღნიშნა, რომ ონის მუნიციპალიტეტის მერია, მერიასთან არსებული შეზღუდული შესაძლებლობების მქონე პირთა საკითხებზე მომუშავე საბჭო, მნიშვნელოვან ყურადღებას უთმობს  მუნიციპალიტეტში მცხოვრები შეზღუდული შესაძლებლობების მქონე 0-დან 18 წლამდე ბავშვების აღრიცხვას, მათი უგულვებელყოფის პრევენციას, ასევე უფლებების  დაცვის კონტროლზე აყვანას. ამის დამადასტურებელია ის გარემოება, რომ 2023 წლის საანგარიშო პერიოდში, შეზღუდული შესაძლებლობების მქონე პირთა საკითხებზე მომუშავე საბჭოს სხდომებზე მოსმენილი იქნა არაერთი საკითხი, რომელიც 0-დან 18 წლამდე ბავშთა უგულვებელყოფის ფაქტების მინიმუმამდე შემცირებას ემსახურებოდა. ასე მაგალითად, სხდომებზე განხილული იქნა შემდეგი საკითხები:
1.ონის მუნიციპალიტეტში რეგისტრირებული ბავშვის უფლებების დაცვისა და მხარდაჭერის პროგრამის და მიზნობრივი დახმარების გაცემის წესის დამტკიცების შესახებ“ დადგენილების შესაბამისად, კრიზისულ მდგომარეობაში მყოფი ბავშვიანი ოჯახების გაძლიერება მატერიალური და არამატერიალური (სოციალური, იურიდიული, სამედიცინო, ფსიქოლოგიური, საგანმანათლებლო და სხვა) დახმარების გზით (4.2,1) 
მომხსენებელი- თამარ ლობჯანიძე, თანამომხსენებელი -მარიამ რაზმაძე.
2.ბავშვის უფლებების დაცვისა და მხარდაჭერის და სოციალური და ჯანმრთელობის დაცვის განყოფილებების ხელმძღვანელების ინფორმაციების მოსმენა 2024 წელს განსახორციელებელი მუნიციპალური პროგრამების დაგეგმვის მდგომარეობის თაობაზე. 
მომხსენებელი თამარ ლობჯანიძე და მარიამ რაზმაძე, 
3.ონის მუნიციპალიტეტის ტერიტორიაზე მცხოვრები 0-დან 18 წლამდე შშმ ბავშვთა დამალვის, მიტოვების და უგულვებელყოფის აღრიცხვის მდგომარეობა და მიღებული ზომების შესახებ ზედამხედველობის მუდმივ კონტროლზე აყვანა. 
მომხსენებელი თამარ ლობჯანიძე.
4. მუნიციპალიტეტში მცხოვრები კრიზისულ მდგომარეობაში მყოფი ბავშვიანი ოჯახების საჭიროებების შესწავალის მდგომარეობა სამოქმედო გეგმის მიხედვით გაწეული მუშაობის შესახებ.
 მომხსენებელი თამარ ლობჯანიძე.
2024 წელს, პირველ სხდომაზე, შეზღუდული შესაძლებლობების მქონე პირთა საკითხებზე მომუშავე საბჭომ უკვე მოისმინა საკითხი, რომელიც შეეხებოდა „არცერთი 2-დან 18 წლამდე მუნიციპალიტეტში მცხოვრები ბავშვი, მათ შორის შშმ ბავშვები განათლების ინკლუზიის გარეშე და საზოგადოებრივ ცხოვრებაში უწყვეტი მონაწილეობისა და ბიოლოგიურ ოჯახში მათი ცხოვრებისთვის აუცილებელი გარემოს შექმნის ხელშეწყობის მდგომარეობა“. იმის გათალისწინებით, რომ მუნიციპალიტეტში უკვე ფუნქციონირებს ბავშვის უფლებების დაცვისა და მხარდაჭერის განყოფილება, უკვე თვალშისაცემია გარკვეული ყურადღება ბავშვის უგულვებელყოფის პრევანციის მიმართულებით.
ონის მუნიციპალიტეტის 2024 წლის საანგარიშო პერიოდში 0-დან 18 წლამდე ასაკის 9 შეზღუდული შესაძლებლობების მქონე პირი ბავშვია აღრიცხული, რომელთა შორის, ორი ინსულინდამოკიდებულ ბავშია, ორი ფსიქიკურ-ნერვოლოგიური ავადმყოფია, ცერებრალური დამბლით ორი ბავშვია. ერთი სმენადაქვეითებულია. ამ ეტაპზე, 2 წლის დაჩი ბრეგაძე გადის სარეაბილიტაციო კურსს და პარალელურად დაიდგენს შშმ პირის სტატუსს, რომლის მონაცემები შეტანილი იქნება შესაბამის ბაზაში და ეტაპობრივად მიიღებს პროგრამულ დაფინანსებას.
საქართველოს მთავრობის 2016 წლის 12 სექტემბრის N 432 დადგენილების მიხედვით, ტერმინი „უგულვებელყოფა“  განმარტებულია, როგორც „მშობლის/მშობლების, სხვა კანონიერი წარმომადგენლების ან/და სხვა პასუხისმგებელი პირის მიერ ბავშვის ფიზიკური (მათ შორის, კვება, ჰოგიენა, საცხოვრისი), ფსიქოლოგიური საჭიროებების დაუკმაყოფილებლობა, საბაზისო განათლების უფლების შეზღუდვა, საფრთხისაგან დაუცველობა, დაბადების რეგისტრაციის ან/და ბავშვისათვის პირადობის დამადასტურებელი დოკუმენტების მოწესრიგებისთვის, აგრეთვე სამედიცინო და სხვა მომსახურებით სარგებლობისათვის აუცილებელი მოქმედებების განხორციელებას. თუ კი მშობელს (მშობლებს), სხვა კანონიერ წარმომადგენლებს. ან/და სხვა პასუხისმგებელ პირს აქვს (აქვთ) სათანადო ინფორმაცია, შესაძლებლობა და ხელი მიუწვდება (მიუწვდებათ) შესაბამის მომსახურებაზე.“
 ამ კონტექსტში მუნიციპალიტეტში არსებული მდგომარეობის  შესწავლით ირკვევა, რომ ყველა მშობელი, მათ შორის მინდობით აღმზრდელები, მთელი პასუხისმგებლობით ეკიდებიან, რომ არ ირღვეოდეს მათთან მინდობით აღზრდაში მყოფი ბავშვთა კანონიერი უფლებები. მნიშვნელოვან ბერკეტს წარმოადგენს მუნიციპალიტეტისთვის ის, რომ ფუნქციონირებს ორი განყოფილება, ერთი ბავშვთა უფლებების დაცვისა და მხარდაჭერის განყოფილება და მეორე - სოციალური და ჯანმრთელობის დაცვის განყოფილება, რომელთა მუდმივი ყურადღების ქვეშაა ბავშვთა უფლებების დაცვა, მათ შორის უგულვებელყოფის საკითხები და ისინი ცალცალკე, მუნიციპალიური პროგრამების ფარგლებში, აფინანსებენ 0-დან 18 წლამდე შშმ ბავშვების გადაუდებელ საჭიროებებს. ასე მაგალითად, სოციალური და ჯანმრთელობის დაცვის განყოფილება, მუნიციპალური პროგრამის ფარგლებში, აფინანსებს 1000 ლარის ოდენობით, წელიწადში ერთხელ, შშმ პირი ბავშვების აბილიტაცია-რეაბილიტაციის პროგრამებს. მიმდინარე საანგარიშო პერიოდში ამ პროგრამით უკვე ,ორმა შშმ ბავშვმა ისარგებლა.
ბავშვის უფლებების დაცვისა და მხარდაჭერის განყოფილების მიერ „ონის მუნიციპალიტეტში რეგისტრირებული ბავშვების უფლებების დაცვისა და მხარდაჭრის პროგრამა და მისი მიზნობრივი გაცემის წესის“ მიხედვით, რომელიც დამტკიცებულია საკრებულოს მიერ, გაიცემა ერთჯერადი დახმარება 500 ლარის ოდენობით, კრიზისულ მდგომარეობაში მყოფი ბავშიანი ოჯახების მატერიალური და არამატერიალური დახმარების მიზნით. მნიშვნელოვანია აღინიშნოს, რომ გასულ წელს ამ პროგრამის ფარგლებში დაფინანსება 300 ლარს ითვალისწინებდა. 2022 წელს ეს დახმარება სამმა ოჯახმა მიიღო, 2023 წელს გეგმით 10 ოჯახის დაფინანსება განისაზღრა, თუმცა მერის გადაწყვეტილებით, 20 კრიზისულ მდგომარეობაში მყოფ ბავშიან ოჯახებს  მიეცათ 300 ლარიანი დახმარება. 2024 წლისათვის ეს თანხა, 300 ლარი, 500 ლარამდე გაიზარდა და განისაზღრა 15 ოჯახზე გაიცეს ეს დახმარება. დღისათვის, ამ პროგრამით უკვე ისარგებლა 7 ოჯახმა. ბავშვის უფლებების დაცვისა და მხარდაჭრის საინფორმაციო ბაზაში რეგისტრირებულია 63 კრიზისულ მდგომარეობაში მყოფი ბავშვიანი ოჯახები. მიმდინარეობს ქეისების შესწავლა, სკრინინგის ფორმების დამუშავება, რაზე დაყრდნობითაც მოხდება კრიზისულ მდგომარეობაში მყოფი ბავშვიანი ოჯახების მიზნობრივი დაფინანსება.
ბავშვის უფლებების დაცვისა და მხარდაჭერის განყოფილებამ, დებულების შესაბამისად რომ გააგრძელოს კიდევ უფრო მიზნობრივი მუშაობა, ჩვენი ბავშვების საკეთილდღეოდ, იმ  მიმართულებით, რომ გააძლიეროს ბავშვთა უგულვებელყოფის პრევენცია სხვადასხვა მიმართულებით, რაც უგულვებელყოფაში იგულისხმება, ამაში მას აუცილებლადე შეუწყობს ხელს საკადერო უზრუნველყოფა, განყოფილების შესაბამისი კადრებით დაკომპლექტება, როგორიცაა ფსიქოლოგი, იურისტი, ოკუპაციური თერაპევტი, ლოგოპედი. სამწუხაროდ ამ კადრების სიმცირე მთელი ქვეყნის მასშტაბით იგრძნობა და ამ მხრივ, არც ჩვენი მუნიციპალიტეტია გამონაკლისი.
მნიშვნელოვნად უნდა იქნეს მიჩნეული, რომ მუნიციპალიტეტში შეზღუდული არ არის საბაზისო განათლების მიცემა, მათ შორის შშმ ბავშვებისათვის. ყველა შშმ ბავშს მოწესრიგებული აქვს პირადობის დამადასტურებელი დოკუმენტები. ხელშეწყობილია სამედიცინო და სხვა სახის მომსახურებით სარგებლობა, თუ კი მერიას აქვს სათანადო ინფორმაცია, მომსახურების როგორც გადაუდებელ, ისე მიმდინარე საჭიროებებთან დაკავშირებით, ოპერატიულად ხდება ზომების გატარება.
შშმ ბავშვთა უფლებების დაცვა შშმ პირთა საკითხებზე მომუშავე საბჭოს მუდმივი ყურადღების ცენტრში იქნება სამომავლოდაც.
დ ა ა დ გ ი ნ ე  ს 2.
1.მიღებული იქნას ცნობად მერიის განათლების, კუკლტურის, სპორტის, ახალგაზრდობის საქმეთა, ბავშის უფლებების დაცვისა და მხარდაჭრის სამსახურის განათლების მიმართულებით უფროსი სპეციალისტის ლამარა გამყრელიძის ინფორმაცია „ონის მუნიციპალიტეტის ტერიტორიაზე მცხოვრები შშმ ბავშვების უგულვებელყოფის ფაქტების მინიმუმადე შემცირების მდგომარეობის შესახებ.  აღრიცხვის მდგომარეობა და შშმ საბჭოს მიერ მათი უფლებების დაცვის კონტროლზე აყვანა“.
მ ო ი ს მ ი ნ ე ს 3.
[bookmark: _Hlk170989789]ბაგა ბაღის დირექტორის ანგარიშის მოსმენა ადრეული ჩარევის და ინკლუზიის მიმართულებით გაწეული მუშაობის თაობაზე მუნიციპალიტეტის სკოლამდელი აღზრდის დაწესებულებებში. 
მომხსენებელი:
 მზია გუგეშაშვილი - ა(ა)იპ ონის მუნიციპალიტეტის ბაგა-ბაღის დირექტორი
მომხსენებელი მ. გუეშაშვილი აღნიშნავს, რომ   ჩვენ კარგად გვაქვს გაცნობიერებული, რომ ინკლუზიური განათლება საგანმანათლებლო სივრცეში ყველა ბავშვის თანამონაწილეობას ნიშნავს. ყველა ბავშვს უნდა მიუწვდებოდეს ხელი განათლებაზე, რაც სამომავლოდ განაპირობებს მათი სრული შესაძლებლობების  ამოქმედებას.
    სკოლამდელი დაწესებულების მიზანია, სკოლამდელი ასაკის ბავშვის ჰოლისტური-მრავალმხრივი განვითარება, ბავშვის უფლებების დაცვა, მათი საჭიროებების შესწავლა. ყველა აქტივობა ბაღში იგეგმება ბავშვების საჭიროებების გათალისწინებით და ჩართულობით.
   ბავშვის პიროვნების განვითარებაში დიდი როლი აქვს სწორად შერჩეულ აღზრდის სტილს, სადაც წამყვანი ადგილი უჭირავს თამაშს. 
    ჩვენი მუნიციპალიტეტის ხელმძღვანელი გუნდისთვის პრიორიტეტს წარმოადგენს სკოლამდელი ასაკის ბავშვის აღზრდა და განათლება. აღნიშნულიდან გამომდინარე, მიმდინარე სასწავლო წელს სოფლებში, სადაც სკოლა არ ფუნქციონირებს გაიხსნა ოჯახზე დაფუძნებული სასკოლო მზაობის ჯგუფები. სოფელი ჟაშქვა-1 აღსაზრდელი, სოფელი ცხმორი-2 აღსაზრდელი, სოფელი წედისი-1აღსაზრდელი, სოფელი ჯინჭვისი-2 აღსაზრდელი. დაკვირვებამ გვიჩვენა, რაც უფრო ადრეული ასაკიდან მოხდება ბავშვის მდგომარეობის შესწავლა, მისი სჭიროებების გაცნობიერება,  მით უფრო დროულად შეიქმნება ბავშვისთვის სასურველი გარემო, როგორც ოჯახში, ასევე სკოლამდელ დაწესებულებაში. მნიშვნელოვანია ოჯახის და საბავშვო ბაღის ერთობლივი თანამშრომლობა, იმისათვის, რომ არ მოხდეს ბავშვის გონებრივი და ფიზიკური განვითარების შეფერხება, საჭიროა ძლიერი და სუსტი შესაძლრებლობების შეფასების გზით  საჭირო ღონისძიებების დაგეგმვა.
   მიმდინარე სასწავლო წელს, ბაგა-ბაღში მულტიდისციპლინური გუნდის მიერ გამოვლენილია  9 სპეციალური საგანმანათლებლო საჭიროების მქონე აღსაზრდელი, მათ შორის 1 სოფელ ჟაშქვის აღსაზრდელი, 2 სოფელ ცხმორის აღსაზრდელია.
   ბავშვთა უფლებების კონვენციის თანახმად, ყველა ბავშვის  ერთერთი უფლება განათლებაა. ინკლუზიური განათლების გადამწყვეტი ფაქტორებია: უნივერსალური დიზაინის კონცეფცია, როგორც ინკლუზიური განათლების საფუძველი, საბავშვო ბაღის დიზაინი, გარემო, სადაც გათვალისწინებულია ხელმისაწვდომობის ყველა პრინციპი, როგორც ფიზიკური, ასევე სოციალური, როგორც შიდა, ასევე გარე სივრცის მოწყობის  დროს. მასალების მრავალფეროვნება. საგანმანათლებლო პროცესში, ჯგუფის აღმზრდელებთან ერთად, ჩართული არიან მულტიდისცილინური გუნდის წევრები და მშობლები. ბავშვების საჭიროებები და უნარები ცვლადია, მშობლებთან თანამშრომლობით, ბავშვზე თანმიმდევრული დაკვირვებით და შეფასებით  ვაღწევთ წარმატებას.
   ბაგა-ბაღში დანერგილია ადრეული განათლების პროგრამები, რომელიც შესაძლებლობას იძლევა დავძლიოთ სირთულეები და პრობლემები, თუ ბავშვები რისკის ქვეშ იმყოფებიან.  ბავშვის შესახებ, მისი უნარებისა და შესაძლებლობების სრული შესწავლის მიზნით, მშობლებთან ვატარებთ ინდივიდუალურ შეხვედრებს და ვაწვდით შესაბამის მეთოდურ ლიტერატურას, რათა გაიღრმაონ ცოდნა აღნიშნული მიმართულებით. 
   ბაგა-ბაღის დირექტორი, მეთოდისტი, ლოგოპედი, სპეც. პედაგოგი, კოორდინატორი რამდენჯერმე ვიმყოფებოდით როგორც სოფელ გლოლის საბავშვო ბაღში, ასევე სოფლებში: ღების, ჭიორის, უწერის, ჯინჭვისის, სორის, ჟაშქვის, წედისის, ცხმორის ალ;ტერნატიულ ცენტრებში.  ადგილზე გავეცანით საჭიროებებს, მოვამარაგეთ სხვადასხვა რესურსით, მოვაწყვეთ რამდენიმე ცენტრი ვიზუალური მინიშნებებით, უშუალოდ, ჩვენ თვითონ ჩავერთეთ ბავშვებთან ერთად, მოძრავ და დიდაქტიკურ თამაშებში, რამაც პოზიტიური უკუკავშირი გამოიწვია.
    ბაგა-ბაღში ჩატარდა პედაგოგიური თათბირი სოფლების სასკოლო მზაობის ჯკგუფების აღმზრდელებისათვის, სადაც ბაგა-ბაღის დირექტორთან, სპეციალისტთან სააღმზრდელო დარგში, კორდინატორთან და მულტიდისციპლინარულ გუნდთან ერთად მონაწილეობა მიიღო ონის მუნიციპალიტეტის მერიის, განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის სპეციალისტმა განათლების მიმართულებით ქალბატონმა ლამარა გამყრელიძემ. აღმზრდელებმა ისაუბრეს მიმდინარე სასწავლო წელს გაწეული მუშაობის შესახებ, მათ შორის ინკუზიური განათლების მიმართულებით. მიეცათ შესაბამისი რეკომენდაციები მომსახურების ხარისხის გაუმჯობესების მიზნით. დაიგეგმა სამომავლო მიზნები.
  საჭიროების შემთხვევაში აღმზრდელი მულტიდისციპლინურ გუნდთან ერთად, შეიმუშავებს ინდივიდუალური განვითარების გეგმას კონკრეტული ბავშვისათვის, როგორც ონის ბაგა-ბაღში, ასევე სოფლებში დაფუძნებულ სკოლამდელ დაწესებულებებში.  აღმზრდელების მიერ შედგენილ გეგმაში დეტალურად არის აღწერილი ბავშვის განვითარების ძლიერი მხარეები და საჭიროებები, ასევე იდენტიფიცირებულია ის გზები, თუ როგორ შეიძლება ბავშვის ძლიერი მხარეების გამოყენება მისი შემდგომი განვითარების ხელშეწყობისთვის და დასახული მიზნების მისაღწევად. სწორი გადაწყვეტილების მისაღებად. სპეც. პედაგოგი, ფსიქოლოგი და ლოგოპედი მუდმივად თანამშრომლობენ აღმზრდელებთან ერთად მშობლებთან.  
ა ზ რ ი  გ ა მ ო თ ქ ვ ე ს 3:
1.მანანა ჩაგელიშვილმა - რომელმაც აღნიშნა, რომ ჩვენი ამოცანაა ახლა ხარისხზე გასვლა. ალტერნატიული ცენტრების მუშაობაზე დაკვირვებამ გვაჩვენა, თუ რა დიდი მნიშვნელობა ენიჭება ადრეულ ჩარევას. სასწავლო წლის დასაწყისისთვის, სულ სხვა უნარებს ავლენდა,მაგალითად წედისის ალტერნატიულ ცენტრში ჩარიცხული ბავშვი, რომელიც აღმზრდელის განმარტებით,  უკვე მზადაა სკოლისთვის. სსმ ბავშვია ცხმორის ალტერნატიულ ცენტრში. აღმზრდელმა თანამიმდევრული მუშაობით ბევრს მიაღწია. ბავშვი დაყავდა მთელი წელი პიპილეთის სკოლაში და უქმნიდა სოციალურ გარემოს, რამაც ბავშვის განვითარებას ნამდვილად შეუწყო ხელი. მიხარია, რომ ჩვენ ვიყავით პრინციპულები, გვქონოდა ალტერნატიული სკოლამდელი განათლების ცენტრები, რამაც ბავშვთა ადრეული ჩარევის მიმართლებით, მნიშნელოვან შედეგებზე გაგვიყვანა. ასეთ ხარისხს არც კი მოველოდით, ბავშვთა განვითარების თვალსაზრისით.
ჩვენ ვხედავთ, როგორ იზრდება ყოველწლიურად ერთი ბავშვის დაფინანსება. ეს შედეგებში  აისახება კიდეც.
2. ლევან შერაზადიშვილმა თქვა, რომ ახლახანს, სასიამოვნო ფაქტის მოწმენი გავხდით. დაიწერა პროექტი, რომელიც საბავშვო ბაღების  ეზოების რეაბილიტაციას შეეხებოდა. პროექტი დაფინანსდა 22000 ევროს ფარგლებში. ამ თანხით მოხდება ა(ა)იპ ონის მუნიციპალიტეტის ბაგა-ბაღისა და სოფელ გლოლის საბავშვო ბაღების ეზოების კეთილმოწყობა. უნდა გავითვალისწინოთ, რომ სულ მალე, დღის წესრიგში დადგება ახალი ბაღების დაკომპლექტება შესაბამისი კადრებით. ამასთან ერთად, საჭიროა სულ ახალი სტრუქტურის ჩამოყალიბება, როგორც ბაღების გაერთიანება, რაზედაც აქტიური მუშაობაა დასაწყები.

დ ა ა დ გ ი ნ ე ს 3.
[bookmark: _Hlk170989750]1.მერიის განათლების, კულტურის, სპორტის,ახალგზრდობის საქმეთა, ბავშვის უფლებების დაცვისა და მხარდაჭრის სამსახურმა, დაიწყოს წინადადებებისა და რეკომენდაციების მომზადება ახალი სტრუქტურული ერთეულის, ონის მუნიციპალიტეტის ბაღების გაერთიანების შექმნის თაობაზე და იურიდიულ სამსახურთან ერთად, მომზადდეს ბაღების გაერთიანების დებულება.
მ ო ი ს მ ი ნ ე ს 4.
[bookmark: _Hlk170990103]ზოგადსაგანმანათლებლო სკოლებში ინკლუზიის მდგომარეობა- 
საკითხთან დაკავშრებით ონის საგანმანათლებლო რესურცენტრის მეთოდისტის ლია მაისურაძის ინფორმაციის მოსმენა. (3.1.1.)
მომხსენებელი:
 ლია მაისურაძე - ონის საგანმანათლებლო რესურსცენტრის მეთოდისტი
მომხსენებელი ლია მაისურაძე აღნიშნავს, რომ მუნიციპალიტეტში მნიშვნელოვანი ყურადღბა ეთმობა ზოგადსაგანმანათლებლო სკოლებში მოსწავლეთა ინკლუზიას, მათ შორის სსსმ და შშმ ბავშვთა ინკლუზიას. ონის საჯარო სკოლაში 7 სპეციალური საგანმანათლებლო საჭიროების მქონე მოსწავლეა. აქედან 2 შშმ პირია. მათ შორის, ერთი სენსორული განვითარების დარღვევის მქონე, მეორე - ქცევითი და ემოციური დარღვევისაა. სკოლაში დასაქმებულია ორი სპეცპედაგოგი. ერთერთ  შშმ მოსწავლეს ემსასხურება ასისტენტი. ბავშვებთან სწავლება ხორციელდება სპეციალური საგანმანათლებლო გეგმის მიხედვით.
სკოლაში ფუნქციონირებს თანამადროვე სტანდარტების შესაბამისად აღჭურვილი რესურსოთახი. სკოლას აქვს პანდუსი და სხვა ადაპტირებული გარემო. მულტიდისციპლინური გუნდი კოორდინაციას უწევს, როგორც მუნიციპალიტეტის სკოლებს, ასევე რეგიონის სკოლებს.
 სპეცპედაგოგი მუშაობს სოფელ პიპილეთის საჯარო სკოლაში. აქ ერთი სსსმ ბავშვი სწავლობს, რომელიც მე-12 კლასელია. მასთან როგორც სკოლაში, ასევე დისტანციურად მიმდინარეობს სწავლება. სკოლაში დაწყებულია მეორე კლასის მოსწავლესთან მოკვლევა-შფასების პროცესი.
სოფელ ღარის საჯარო სკოლაში დასაქმებულია ერთი სპეცპედაგოგი. აქ ერთი მოსწავლე ირიცხება, რომელთანაც მიმდინარეობს შინსწავლება. საგაკვეთილო პროცესი ონლაინსწავლების ფორმით მიმდინარეობს. მოსწავლე მეექვსე კლასშია. მან დაძლია საფეხურისთვის გათვალისწინებული სტანდარტი.
დ ა ა დ გ ი ნ ე ს 4:
1.მიღებული იქნას ცნობად  წარმოდგენილი ინფორმაცია ონის მუნიციპალიტეტის ზოგადსაგანმანათლებლო სკოლებში ინკლუზიის მდგომარეობის შესახებ;
[bookmark: _GoBack]2.მომავალში კვლავ განსაკუთრებული ყურადღება დაეთმოს ყველა ბავშვის ინკუზიას ზოგადსაგანმანათლებლო სწავლებაში.
მ ო ი ს მ ი ნ ე ს 5:
  შეზღუდული შესაძლებლობების  მქონე პირთა საკითხებზე მომუშავე საბჭოს 2024 წლის პირველ სხდომაზე მიღებული დადგენილებების შესრულების  კონტროლის შესახებ
მომხსენებელი:
 ლ. გამყრელიძე - შეზღუდული შესაძლებლობების მქონე პირთა საკითხებზე მომუშავე საბჭოს მდივანი
მომხსენებელმა ლ. გამყრელიძემ აღნიშნა, რომ მერიის შეზღუდული შესაძლებლობების მქონე პირთა საკითხებზე მომუშავე საბჭო მნიშვნელოვან ყურადღებას უთმობს სხდომებზე მიღებული დადგენილებების შესრულების მდგომარეობას. ასე მაგალითად: 2023 წლის 21 სექტემბერს, შეზღუდული შესაძლებლობების მქონე პირთა საკითხებზე მომუშავე საბჭომ, თავის სხდომაზე (ოქმი N3) მოისმინა საკითხი „2023 წლის განვლილ პერიოდში შეზღუდული შესაძლებლობების მქონე პირთა საკითხებზე მომუშავე საბჭოს სხდომებზე მიღებული დადგენილებების შესრულების მდგომარეობის შესახებ“. საკითხის განხილვისას დადგენილებათა შესასრულებლად გაწეული მუშაობის თაობაზე, ანგარიშები წარმოადგინეს მის შესრულებაზე პასუხისმგებელმა პირებმა, რამაც საბჭოს წინაშე გარკვეული ანგარიშვალდებულების  სახე მიიღო. სხდომაზე წარმოდგენილი ანგარიშები პასუხისმგებლობით იყო მომზადებული.
 2024 წელს, პირველ სხდომაზე მიღებული დადგენილების შესასრულებლად, ასევე  შემდგომი სხდომების მიერ მიღებული დადგენილებების შესრულების უკეთესი კონტროლის მიზნით, გადაწყდა დადგენილებების კონტროლი უფრო ორგანიზებულად განხორციელდეს. შემუშავებული იქნა საკონტროლო ბარათების ფორმა, სადაც ჩაიწერა შესასრულებელი დადგენილების შინაარსი, შესრულებაზე პასუხისმგებელი პირი და დადგენილების შესრულების ვადა. საკონტროლო ბარათები შეზღუდელი შესაძლებლობების მქონე პირთა საკითხებზე მომუშავე საბჭოს სხდომის ოქმის საბჭოს თავმჯდომარის მიერ  ხელმოწერისთანავე, დაეგზავნა დადგენილების შესრულებაზე პასუხისმგებელ პირებს, რომლებიც საკონტროლო ბარათებს დააბრუნებენ ვადების დაცვით, სადაც ამავე ბარათზე მიუთითებენ მოკლე ინფორმაციას დადგენილების შესასრულებლად, რა სამუშაოები განხორციელდა. მუშაობის ეს ფორმა, ჯერ ერთი, აკონტროლებს მიღებული დადგენილებების შესრულების მდგომარეობას, ამასთან ერთად, ამ ფორმით მუშაობა საბჭოს მნიშვნელოვნად დაეხმარება ანგარიშგებაში, ხოლო დადგენილებების შესრულლებაზე პასუხისმგებელი პირები, უფრო მეტი მონდომებით მოეკიდებიან საბჭოს დადგენილებების დროულად შესრულებას.
საკონტროლო ბარათებით კონტროლი გაგრძელდება მთელი საანგარიშო პერიოდის მანძილზე და საანგარიშო პერიოდის დასრულების შემდეგ, საბჭოს მოხსენდება მიღებული დადგენილებების შესრულების მდგომარეობის თაობაზე ანგარიში.
დ ა ა დ გ ი ნ ე ს 5. :
1.მოწონებული იქნას შეზღუდული შესაძლებლობების მქონე პირთა საკითხებზე მომუშავე საბჭოს მიერ მიღებული დადგენილებების შესრულების საკონტროლო ბარათებით მონიტორინგის წარმოდგენილი ფორმა, რაც აუცილებელ გავლენას იქონიებს მიღებული დადგენილლებების შესრულების ხარიხზე და შემსრულებელთა პასუხისმგებლობის გაძლიერებაზე. (საკონტროლო ბარათიერთვისს ფორმა ოქმს თან 

                                                                                         შეზღუდული შესაძლებლობების მქონე პირთა
                                                                                         საკითხებზე მომუშავე საბჭოს  თავმჯდომარის 
                                                                                       მოადგილე                        ლევან შერაზადიშვილი

                  შეზღუდული შესაძლებლობების მქონე 
პირთა საკითხებზე მომუშავე 
                                                                                                    საბჭოს მდივანი:                 ლ. გამყრელიძე


 





































